Նախագիծ

Արձանագրային

«Ժամանակավոր  անաշխատունակության նպաստների մասին»  Հայաստանի Հան​րապետության օրենքում փոփոխություններ և լրացումներ կատարելու մա​սին»  և  «Եկամտահարկի  մասին»  Հայաստանի Հանրապետության օրենքում փո​​փոխություն կատարելու մասին» Հայաստանի Հանրապետության  օրեն​ք​​նե​րի նախագծերի փա​​թեթի վերաբերյալ Հայաստանի Հան​րա​պետու​թյան կա​ռա​​վա​րու​թյան եզրակացության նախագծի մասին
---------------------------------------------------------------------------

Հավանություն տալ «Ժամանակավոր անաշխատունակության նպաստների մասին» Հայաս​տա​նի Հանրապետության օրենքում փոփոխություններ և լրացումներ կատարելու մասին» և «Եկամտա​հարկի մասին» Հայաստանի Հանրապետության օրենքում փոփոխություն կատարելու մա​սին»  Հա​յաս​տանի Հանրապետու​թյան օրենք​​ն​երի նա​խագծերի փաթեթի վերաբերյալ Հա​յաս​տանի Հան​րապե​տու​թյան կառա​վա​​րու​թյան եզրա​կա​ցու​թյան նախագծին և այն սահմանված կար​գով ներ​կա​յաց​նել Հա​յաս​տա​նի Հան​րա​​պետության Ազ​գա​յին Ժողով: 
Ա. Գրիգորյան
Ամալյա Ենգոյան     --------------------------- «       » դեկտեմբերի 2010 թ.

Արամ Կարապետյան ---------------------- «       » դեկտեմբերի 2010 թ.

Արթուր Սարգսյան ---------------------------- «       »  դեկտեմբերի 2010 թ.

ՆԱԽԱԳԻԾ
  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
                         ԱԶԳԱՅԻՆ  ԺՈՂՈՎԻ  ՆԱԽԱԳԱՀ







պարոն ՀՈՎԻԿ ԱԲՐԱՀԱՄՅԱՆԻՆ 

Հարգելի պարոն Աբրահամյան
Ձեզ ենք ներկայացնում Հայաստանի Հանրապետության կառավարության եզրա​կա​ցու​թյունը Հա​յաստանի Հանրա​պետու​թյան Ազ​գա​յին ժողովի պատգամավորներ Ստյոպա Սաֆարյանի, Րաֆֆի Հովհաննիսյանի, Անահիտ Բախշյանի, Լարիսա Ալավերդյանի, Արմեն Մարտիրոսյանի և Զա​րուհի Փոստանջյանի` օրենսդրական նախաձեռ​նու​թյան կարգով ներկայացրած «Ժամանա​կա​վոր ան​աշ​խատունակության նպաստների մասին» Հայաստանի Հանրապետության օրենքում փո​փո​խու​​թյուն​ներ և լրացումներ կատարելու մասին» և «Եկամտահարկի մասին» Հայաստանի Հան​րա​պե​​տու​թյան օրենքում փոփոխություն կատարելու մասին» Հայաստանի Հանրա​պետու​թյան օրենք​նե​րի նա​խագծերի փաթեթի վե​րա​բերյալ:

Հարկ ենք համարում նշել, որ «Ժամանակավոր անաշխատունակության նպաստների մասին» Հայաստանի Հանրապետու​թյան օրենքով ժամանակավոր անաշխատունա​կու​թյան նպաստի մի​ջո​ցով մասնակիորեն կամ ամբողջությամբ փոխհատուցվում է անձանց ժա​մա​նա​կա​վոր անաշխատու​նա​կության հետևանքով կորցրած աշխատավարձը (եկամուտը):

Նպաստները ժամանակավոր անաշխատունակության ժամանակահատվածի աշխա​տան​քա​յին օրերի համար հաշվարկելը փոխկապակցված է նպաստի չափը հաշվարկելու համար հիմք հան​դի​սացող միջին ամսական աշխատավարձի և նպաստի հաշվարկման կարգին:

Ներկայացված նախագծերի փաթեթի «Ժամանակավոր անաշխատունակության նպաստների մա​սին» Հայաստանի Հանրապետության օրենքում փոփոխություններ և լրացումներ կատարելու մա​սին» Հայաստանի Հանրապետության օրենքի նախագծի 1-ին հոդվածի 1-ին պարբերությունը,    2-րդ հոդվածը և «Եկամտահարկի մասին» Հայաստանի Հանրապետության օրենքում փոփոխու​թյուն կատարելու մասին» Հայաստանի Հանրապետության օրենքի նախագիծն անընդունելի է, քա​նի որ առաջարկվող փոփոխության դեպքում, նպաստի միջոցով տրամադրվող փոխհատուցումը կլի​նի ավելի բարձր, քան փոխհատուցման ենթակա աշխատավարձն (եկամուտը) է, որի հա​մար ինչպես ՀՀ 2011 թվականի պետական բյուջեով, այնպես էլ Հայաստանի Հանրապետության կա​ռա​վարու​թյան 2010 թվականի հուլիսի 8-ի «ՀՀ 2011-2013 թվականների պետական միջնաժամկետ ծա​խսերի ծրա​գիրը հաստատելու մասին» N 859-Ն որոշմամբ համապատասխան միջոցներ նա​խա​տես​ված չեն:
«Ժամանակավոր անաշխատունակության նպաստների մասին» Հայաստանի Հան​րա​պե​տու​թյան օրենքում փոփոխություններ և լրացումներ կատարելու մասին» Հայաստանի Հանրապե​տու​թյան օրենքի նախագծի 1-ին հոդվածի 2-րդ պարբերության կապակցությամբ հարկ է նկատի ունե​նալ, որ խնդրո առարկան կարգավորված է Հայաստանի Հանրապետության աշխատանքային օրենս​գրքի 172-րդ հոդվածով:
Միաժամանակ հայտնում ենք, որ ըստ Հայաստանի Հանրապետության կառավարության 2010 թվա​​կանի դեկտեմբերի 9-ի նիստի N 48 արձանագրության հանձնարարականի, Հայաստանի Հան​րա​պե​տության աշխատանքի և սոցիալական հարցերի նախարարությունը ձեռնամուխ է եղել «Ժամանա​կա​​վոր ան​աշ​խատունակության նպաստների մասին» Հայաստանի Հանրապետության օրենքում փո​փո​​խու​​թյուն​ներ և (կամ) լրացումներ կատարելու մասին» Հայաստանի Հանրապետության օրենքի նա​խագծի մշակմանը, որի հետ կապված Հայաստանի Հանրապետության վարչապետի հանձ​նա​րա​րու​թյամբ նախաձեռնվել է խնդրի հանրային քննարկում` շահագրգիռ կողմերի մասնակցությամբ: Այդ կապակցությամբ 2010 թվականի դեկտեմբերի 24-ին քննարկում է կազմակերպվել Ազգային ժո​ղո​վի սոցիալական հարցերի մշտական հանձնաժողովում: Քննարկման ընթացքում ներկայացվել են նա​խապատրաստվող փոփոխությունների հիմնական սկզբունքները` փոխկապակցված վարվող քա​ղա​քականության հետ: Վերոհիշյալ քննարկման ընթացքում անդրադարձ կկատարվի նաև ներ​կա​յաց​ված նախագծի 3-րդ և 4-րդ հոդվածներով առաջարկվող փոփոխություններին: 

Ներկայացված նախագծերի փաթեթում պահպանված չեն «Իրավական ակտերի մասին» Հա​յաս​տանի Հանրապետության օրենքով սահմանված օրենսդրական տեխնիկայի կանոնները:
Ելնելով շարադրվածից` Հայաստանի Հանրապետության կառավարությունը դեմ է ներ​կա​​յաց​ված օրենքների  նախագծերի փաթեթի ընդունմանը:

Միաժամանակ հայտնում ենք, որ, ներկայացված օրենքների նախագծերի փաթեթը Հա​յաս​տա​​նի Հան​​​​րա​պետության Ազգային ժողովում քննարկելիս, հարակից զեկուց​մամբ հանդես կգա Հա​​յաս​տա​նի Հան​րապետության աշխատանքի և սոցիալական հարցերի նախարար Արթուր Գրիգորյանը:

Հարգանքով`

ՆԱԽԱՐԱՐ

«         »____________ 2010թ.                                                                N_______________

ՁԵՐ  13.12.2010թ. N 02/10.1/15825-10 

ՀՀ կառավարության աշխատակազմի 

ղեկավար պարոն Դ. Սարգսյանին

Հարգելի պարոն Սարգսյան

ՀՀ Ազգային ժողովի պատգամավորներ Ս. Սաֆարյանի, Ռ. Հովհաննիսյանի, Ա. Բախշյանի, Լ. Ալավերդյանի, Ա. Մարտիրոսյանի և Զ. Փոստանջյանի կողմից ներկայացված` <<Ժամանակավոր անաշխատունակության նպաստների մասին>> ՀՀ օրենքում փոփոխություններ և լրացումներ կատարելու մասին>> ՀՀ օրենքի նախագծի կապակցությամբ հայտնում եմ, որ ժամանակավոր անաշխատունակության նպաստի միջոցով մասնակիորեն կամ ամբողջությամբ փոխհատուցվում է անձանց ժամանակավոր անաշխատունակության հետևանքով կորցրած աշխատավարձը (եկամուտը):

Նպաստները ժամանակավոր անաշխատունակության ժամանակահատվածի աշխատանքային օրերի համար հաշվարկելը փոխկապակցված է նպաստի չափը հաշվարկելու համար հիմք հանդիսացող միջին ամսական աշխատավարձի և նպաստի հաշվարկման կարգին:

Ըստ այդմ, <<Ժամանակավոր անաշխատունակության նպաստների մասին>> ՀՀ օրենքում փոփոխություններ և լրացումներ կատարելու մասին>> ՀՀ օրենքի նախագծի 1-ին հոդվածի 1-ին պարբերությունը, 2-րդ հոդվածը և <<Եկամտահարկի մասին>> ՀՀ օրենքում փոփոխություն կատարելու մասին>> ՀՀ օրենքի նախագիծն անընդունելի է, քանի որ առաջարկվող փոփոխության դեպքում, նպաստի միջոցով տրամադրվող փոխհատուցումը կլինի ավելի բարձր, քան փոխհատուցման ենթակա աշխատավարձն (եկամուտը) է:

<<Ժամանակավոր անաշխատունակության նպաստների մասին>> ՀՀ օրենքում փոփոխություններ և լրացումներ կատարելու մասին>> ՀՀ օրենքի նախագծի 1-ին հոդվածի 2-րդ պարբերության կապակցությամբ հարկ է նկատի ունենալ, որ խնդրո առարկան կարգավորված է ՀՀ աշխատանքային օրենսգրքի 172-րդ հոդվածով:

Միաժամանակ, հայտնում եմ, որ առաջիկայում նախատեսվում է ՀՀ Ազգային ժողովի սոցիալական հարցերի հանձնաժողովի հետ համատեղ կազմակերպել <<Ժամանակավոր անաշխատունակության նպաստների մասին>> ՀՀ օրենքի կապակցությամբ առկա խնդիրների քննարկում` ՀՀ կառավարության 2010 թվականի դեկտեմբերի 9-ի նիստի թիվ N 29.6/[55237]-10 (48) արձանագրության 4-րդ կետի հանձնարարականի կատարումն ապահովելու նպատակով:

Ըստ այդմ, առաջարկում եմ նախագծի 3-րդ և 4-րդ հոդվածներին անդրադառնալ վերոնշյալ քննարկումների համատեքստում, որին կհրավիրվեն նաև ներկայացված օրենքի նախագծի հեղինակները:

Առդիր` ՀՀ առողջապահության, ֆինանսների նախարարության կարծիքները և ՀՀ արդարադատության նախարարության պետական փորձագիտական եզրակացությունը (5 թերթ):

Հարգանքներով` 







 Ա. Գրիգորյան

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 

ԱՌՈՂՋԱՊԱՀՈւԹՅԱՆ ՆԱԽԱՐԱՐՈՒԹՅՈՒՆ
ՆԱԽԱՐԱՐ
Հայաստանի Հանրապետություն, Երևան 0010, Կառավարական տուն N 3  հեռ. (+ 374 10) 58 24 13
                                                                                                                ֆաքս (+ 374 10) 56 27 83
                                                                                                                 էլ. փոստ minister@moh.am
_______________N _________________




 



 

Ձեր N _______________________ 

ՀՀ ԱՇԽԱՏԱՆՔԻ ԵՎ ՍՈՑԻԱԼԱԿԱՆ ՀԱՐՑԵՐԻ ՆԱԽԱՐԱՐ
ՊԱՐՈՆ Ա.ԳՐԻԳՈՐՅԱՆԻՆ
Հարգելի պարոն նախարար
       Ի կատարումն ՀՀ վարչապետի սույն թվականի դեկտեմբերի 13-ի N 02/10.1/15825-10 հանձնարարականի հայտնում եմ, որ ՀՀ Ազգային ժողովի մի շարք պատգամավորների կողմից հեղինակած «Ժամանակավոր անաշխատունակության նպաստների մասին» Հայաստանի Հանրապետության օրենքում փոփոխություններ և լրացումներ կատարելու մասին», «Եկամտահարկի մասին» Հայաստանի Հանրապետության օրենքումփոփոխություն կատարելու մասին» ՀՀ օրենքների նախագծերի վերաբերյալ առաջարկություններ և դիտողություններ չկան:

ՀԱՐԳԱՆՔՈՎ`                                                                           Հ.ՔՈՒՇԿՅԱՆ

Իրավական ապահովման բաժին 565681

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 

ԱՐԴԱՐԱԴԱՏՈՒԹՅԱՆ ՆԱԽԱՐԱՐԻ ԱՌԱՋԻՆ ՏԵՂԱԿԱԼ 


	0078 Երևան, Հալաբյան 41 ա, հեռ. 380385

էլ. փոստ malkhasyan@justice.am


                                    
        ՀՀ աշխատանքի և սոցիալական հարցերի նախարար

                                                                                             Պարոն Ա. Գրիգորյանին
           Ի կատարումն ՀՀ կառավարության  2010 թ. դեկտեմբերի 

  
13-ի 02/10.1/15825-10 թվակիր հանձնարարականի

Հարգելի պարոն Գրիգորյան, 


Կից ներկայացնում ենք «Ժամանակավոր անաշխատունակության նպաստների մասին» Հայաստանի Հանրապետության օրենքում փոփոխություններ և լրացումներ կատարելու մասին» և «Եկամտահարկի մասին» Հայաստանի Հանրապետության օրենքում փոփոխություն կատարելու մասին» Հայաստանի Հանրապետության օրենքների նախագծերի վերաբերյալ Հայաստանի Հանրապետության արդարադատության նախարարության պետական փորձագիտական եզրակացությունը:
Հարգանքով`






Գ. ՄԱԼԽԱՍՅԱՆ

Կատարող` Իրավական ակտերի փորձաքննության վարչություն,

Լ. Մելքոնյան
ՊԵՏԱԿԱՆ ՓՈՐՁԱԳԻՏԱԿԱՆ ԵԶՐԱԿԱՑՈՒԹՅՈՒՆ
«Ժամանակավոր անաշխատունակության նպաստների մասին» Հայաստանի Հանրապետության օրենքում փոփոխություններ և լրացումներ կատարելու մասին» և «Եկամտահարկի մասին» Հայաստանի Հանրապետության օրենքում փոփոխություն կատարելու մասին» Հայաստանի Հանրապետության օրենքների նախագծերի վերաբերյալ 
1. «Ժամանակավոր անաշխատունակության նպաստների մասին» Հայաստանի Հանրապետության օրենքում փոփոխություններ և լրացումներ կատարելու մասին» Հայաստանի Հանրապետության օրենքի նախագծի 1-ին հոդվածում անհրաժեշտ է ճիշտ նշել օրենքի ընդունման թիվը, մասնավորապես` «ՀՕ-160» թիվն անհրաժեշտ է փոխարինել «ՀՕ-160-Ն» թվով:

2. Օրենքի նախագծի 1-ին հոդվածում «ավելացնել» բառն անհրաժեշտ է փոխարինել «լրացնել» բառով` նկատի ունենալով «Իրավական ակտերի մասին» Հայաստանի Հանրապետության օրենքի 70-րդ հոդվածի 3-րդ մասի պահանջները: 

Նույն դիտողությունը վերաբերում է նաև նախագծի 3-րդ, 4-րդ հոդվածներին և «Եկամտահարկի մասին» Հայաստանի Հանրապետության օրենքում փոփոխություն կատարելու մասին» Հայաստանի Հանրապետության օրենքի նախագծի 1-ին հոդվածին:

3. Օրենքի նախագծի 3-րդ հոդվածով նախատեսված «հինգապատիկը» բառը «հնգապատիկը» բառով փոխարինելու անհրաժեշտությունը չկա, քանի որ «Ժամանակավոր անաշխատունակության նպաստների մասին» Հայաստանի Հանրապետության օրենքի 22-րդ հոդվածի 2-րդ մասով արդեն իսկ նախատեսված է «հնգապատիկ» բառը:

4. Օրենքի նախագծի նույն հոդվածում «արտահայտությունը» բառն անհրաժեշտ է փոխարինել «բառերը» բառով` նկատի ունենալով «Իրավական ակտերի մասին» Հայաստանի Հանրապետության օրենքի 70-րդ հոդվածի 3-րդ մասի պահանջները:

Նույն դիտողությունը վերաբերում է նաև նախագծի 4-րդ հոդվածին և «Եկամտահարկի մասին» Հայաստանի Հանրապետության օրենքում փոփոխություն կատարելու մասին» Հայաստանի Հանրապետության օրենքի նախագծի 1-ին հոդվածին:

ՀՀ արդարադատության 

նախարարի առաջին տեղակալ`                                                     Գ. ՄԱԼԽԱՍՅԱՆ

Հայաստանի Հանրապետության 

աշխատանքի և սոցիալական հարցերի նախարար
                                                                                                պարոն Ա. Գրիգորյանին 

ՀՀ կառավարության 2010 թվականի դեկտեմբերի 13-ի 

N 02/10.1/15825-10  գրության կապակցությամբ

Հարգելի նախարար 

ՀՀ ֆինանսների նախարարությունը, ուսումնասիրելով ՀՀ Ազգային ժողովի պատգամավորներ Ստյոպա Սաֆարյանի, Րաֆֆի Հովհաննիսյանի, Անահիտ Բախշյանի, Լարիսա Ալավերդյանի, Արմեն Մարտիրոսյանի և Զարուհի Փոստանջյանի կողմից օրենսդրական նախաձեռնության կարգով ս.թ դեկտեմբերի 7-ին N Ն-1390 գրությամբ ՀՀ կառավարություն ներկայացված <<<<Ժամանակավոր անաշխատունակության նպաստների մասին>> Հայաստանի Հանրապետության օրենքում փոփոխություններ և լրացումներ կատարելու մասին>>>> և  <<<Եկամտահարկի մասին>> Հայաստանի Հանրապետության օրենքում փոփոխություն կատարելու մասին ՀՀ օրենքների նախագծերը հայտնում է հետևյալը. 

Նկատի ունենալով, որ Նախագծերով նախատեսվող փոփոխությունները և լրացումները ենթադ​րում են լրացուցիչ միջոցների հատկացման անհրաժեշտություն (հղիության և ծննդա​բե​րու​թյան լրացուցիչ օրերի թվի և միջին օրական նպաստի նոր չափի վերաբերյալ տեղեկատվության բացակայության պատճառով ֆինանսական գնահատական հնարավոր չէ տալ), որի համար ինչպես ՀՀ 2011 թվականի պետական բյուջեով, այնպես էլ Հայաստանի Հանրապետության կառավարության 2010 թվականի  հուլիսի 8-ի <<ՀՀ  2011-2013 թվականների պետական միջնաժամկետ ծախսերի ծրագիրը հաստատելու մասին>. թիվ 859-Ն որոշմամբ համապատասխան միջոցներ նախատեսված չեն, ուստի դրանց  ընդունումը գտնում ենք ոչ նպատակահարմար: 
Հարկ է նշել, որ <<Ժամանակավոր անաշխատունակության նպաստների մասին>> Հայաստանի Հանրապետության օրենքում փոփոխություններ և լրացումներ կատարելու մասին>> ՀՀ օրենքի նախագծի Հոդված 1-ի երկրորդ պարբերությունում ,,ավելացնել” բառը անհրաժեշտ է փոխարինել ,,լրացնել” բառով` հիմք ընդունելով <<Իրավական ակտերի մասին>> ՀՀ օրենքով սահմանված օրենսդրական տեխնիկայի կանոնները:

Հարգանքով`















Տ.Դավթյան

Կատարող`

Գ. Գասպարյան 

հեռ. 595-281 

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
ԿԱՌԱՎԱՐՈՒԹՅԱՆ ԱՇԽԱՏԱԿԱԶՄԻ ՂԵԿԱՎԱՐ
Երևան, Կառավարական տուն 1

ՀՀ աշխատանքի և սոցիալական հարցերի նախարար

      պարոն Արթուր Գրիգորյանին (հավաք)
ՀՀ ֆինանսների նախարար 

      պարոն Տիգրան Դավթյանին
ՀՀ առողջապահության նախարար
     պարոն Հարություն Քուշկյանին
ՀՀ արդարադատության նախարարություն, 

     նախարարի 1-ի տեղակալ 

     պարոն Գևորգ Մալխասյանին 

--------------------------------------------------------------

      ՀՀ վարչապետի հանձնարարությամբ` խնդրում եմ
 քննության առնել և ներկայացնել եզրակացություն:  

      Ժամկետ` 5 օր:

Տիկին Ամալյա Ենգոյանին
պարոն Արամ Կարապետյանին
պարոն Արթուր Սարգսյանին
-------------------------------------------

        Խնդրում եմ ամփոփել եզրակացությունները
 և պատրաստել պատասխանի նախագիծ: 

        Ժամկետ` 3 օր:[image: image8.wmf]CoSign Digital Signature


Դավիթ Սարգսյան
Rez02/10.1/15825-10 2010-12-13

Կատարող. Պետրոս Քացախյան
Հեռ. 515731

Նախագիծ
Պ-1045-07.12.2010-ՍՀ-010/0
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 
ՕՐԵՆՔԸ

«Ժամանակավոր անաշխատունակության նպաստների մասին» Հայաստանի Հանրապետության օրենքում փոփոխություններ եւ լրացումներ կատարելու մասին
ՀՈԴՎԱԾ 1. «Ժամանակավոր անաշխատունակության նպաստների մասին» Հայաստանի Հանրապետության  օրենքի (27-ը հոկտեմբերի 2010 թվական, ՀՕ-160) 11-րդ հոդվածի 1-ին մասից հանել «բոլոր աշխատանքային օրերի» բառերը, իսկ 2-րդ, 3-րդ, 4-րդ մասերից` «աշխատանքային օրերի» բառերը: 

Ավելացնել նոր 1.1 մաս հետեւյալ բովանդակությամբ. 

«Հղիության եւ ծննդաբերության արձակուրդում գտնվելու ժամանակաշրջանում ժամկետից շուտ կամ ուշ ծննդաբերելու դեպքում սույն հոդվածի 1-ին մասով սահմանված հղիության եւ ծննդաբերության արձակուրդի ընդհանուր օրերի թիվը եւ դրանց համար վճարվող հղիության եւ ծննդաբերության նպաստի չափը մնում են անփոփոխ»: 

ՀՈԴՎԱԾ 2. Օրենքի 13-րդ հոդվածի 2-րդ մասից հանել «աշխատանքային օրերի» բառերը: 

ՀՈԴՎԱԾ 3. Օրենքի 22-րդ հոդվածի 2-րդ մասում «հինգապատիկը» բառի փոխարեն գրել «հնգապատիկը», որից հետո ավելացնել «(բացառությամբ հղիության եւ ծննդաբերության նպաստի)» արտահայտությունը: 

Հոդվածի 6-րդ մասի 1-ին եւ 2-րդ նախադասությունների վերջում ավելացնել «, բացառությամբ հղիության եւ ծննդաբերության նպաստների» արտահայտությունը: 

Ավելացնել նոր պարբերություն` հետեւյալ բովանդակությամբ. 

«Հղիության եւ ծննդաբերության նպաստը հաշվարկվում է` ժամանակավոր անաշխատունակության ժամանակաշրջանի օրացուցային օրերը բազմապատկելով Հայաստանի Հանրապետության աշխատանքային օրենսգրքով սահմանված կարգով հաշվարկված միջին օրական աշխատավարձով: 

Հղիության եւ ծննդաբերության նպաստ հաշվարկելիս հիմք ընդունվող միջին աշխատավարձը վերցվում է հարյուր տոկոսի չափով»: 

7-րդ մասը շարադրել հետեւյալ բովանդակությամբ. 

«Ինքնուրույնաբար իրեն աշխատանքով ապահոված անձի նպաստի չափը հաշվարկվում է նպաստի յուրաքանչյուր տեսակի համար սույն հոդվածով սահմանված ընդհանուր կարգով»: 
ՀՈԴՎԱԾ 4. 27-րդ հոդվածի 4-րդ մասում «նպաստի գումարը» բառերից հետո ավելացնել «կամավոր վերադարձնելուց հրաժարվելու դեպքում» արտահայտությունը: 

Ավելացնել նոր նախադասություն. 

«Ավել վճարված նպաստի գումարը կամավոր վերադարձնելու համար անձը ծանուցվում է գրավոր ձեւով»: 

Հոդվածի  5-րդ մասն ուժը կորցրած ճանաչել: 
ՀՈԴՎԱԾ 5. Սույն օրենքն ուժի մեջ է մտնում պաշտոնական հրապարակման օրվան հաջորդող տասներորդ օրը:    

Նախագիծ
Պ-10451-07.12.2010-ՍՀ-010/0
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 
ՕՐԵՆՔԸ

«Եկամտահարկի մասին» Հայաստանի Հանրապետության օրենքում փոփոխություն կատարելու մասին
ՀՈԴՎԱԾ 1. «Եկամտահարկի մասին» Հայաստանի Հանրապետության օրենքի (27-ը դեկտեմբերի 1997 թվական, ՀՕ-183) 7-րդ հոդվածի «ա» կետի վերջում «նպաստների» բառից հետո ավելացնել «(որոնց մեջ չեն ներառվում հղիության եւ ծննդաբերության նպաստները)» արտահայտությունը: 

ՀՈԴՎԱԾ 2. Սույն օրենքն ուժի մեջ է մտնում պաշտոնական հրապարակման օրվան հաջորդող տասներորդ օրը:

ՀԻՄՆԱՎՈՐՈՒՄ 
«Ժամանակավոր անաշխատունակության նպաստների մասին» Հայաստանի Հանրապետության օրենքում (այսուհետ` Օրենք) փոփոխություններ եւ լրացումներ կատարելու մասին» Հայաստանի Հանրապետության օրենքի նախագծի մշակման հիմքը նախեւառաջ սոցիալական արդարության վերականգնման նպատակն է: Մեր պետության առաջնային խնդիրներից մեկը ծնելիության բարձրացմանը նպաստելն է, սակայն այս Օրենքի արդյունքում տեղի է ունենում ճիշտ հակառակը: 

Նախագծով առաջարկվում է գոնե վերականգնել նախկին դրությունը` հղիության եւ ծննդաբերության նպաստը սահմանել միջին աշխատավարձի չափով (ոչ թե ավելացնել նպաստների չափը): 

Օրենքի 27-րդ հոդվածում առաջարկվող փոփոխության նպատակն է նպաստները կամավոր վերադարձնելու պատրաստակամություն ունեցող անձին ազատել հարկադիր կատարման ծախսերից եւ ավելորդ չծանրաբեռնել դատական ակտերի հարկադիր կատարման ծառայությանը: 

Հիմնավորված չէ Օրենքում ամրագրված այն մոտեցումը, ըստ որի` ինքնուրույնաբար իրեն աշխատանքով ապահոված անձի նպաստը հաշվարկվում է միջին աշխատավարձի հիման վրա` ժամանակավոր անաշխատունակության օրացուցային օրերի թվով բազմապատկելով, իսկ վարձու աշխատող կանանց հղիության եւ ծննդաբերության նպաստը հաշվարկվում է ժամանակավոր անաշխատունակության ժամանակաշրջանի աշխատանքային օրերի հիման վրա: Առաջարկվում է նպաստի հաշվարկման միասնական կարգ սահմանել: 

«Եկամտահարկի մասին» Հայաստանի Հանրապետության օրենքում առաջարկվող փոփոխության նպատակը հղիության եւ ծննդաբերության նպաստները չհարկելն է` հաշվի առնելով դրանց խիստ նպատակային նշանակությունը եւ երկրում առկա` հետզհետե ավելացող գնաճը: 

Ուսումնասիրվել է մի շարք երկրների, այդ թվում Լատվիայի, Լիտվայի, Ռուսաստանի Դաշնության, համապատասխան օրենսդրությունը, որոնցում նույնպես ամրագրված են նմանաբովանդակ դրույթներ: 

 Օրենքում առկա հիշյալ դրույթներով  խախտվում է նաեւ Հյաստանի մասնակցությամբ գործող Եվրոպական սոցիալական խարտիայի նույնիսկ նախաբանում ամրագրված նպատակը, ոտնահարվում է աշխատող կանանց` մայրության դեպքում հատուկ պաշտպանվածության իրավունքը (Խարտիայի 1-ին մասի 8-րդ կետ, 2-րդ մասի 8-րդ հոդված):  Նշենք, որ Խարտիան հիշյալ նորմերից որեւէ բացառություն չի նախատեսում: 

Բացի վերը նշվածը, Եվրոպական հարեւանության քաղաքականության ՀՀ-ԵՄ գործողությունների ծրագրի կատարումն ապահովող 2009-2011թթ. միջոցառումների ցանկում /ՀՀ Նախագահի 2009թ. մայիսի 6-ի ՆԿ-68-Ա կարգադրության հավելված/ հստակ ամրագրված է. «իրականացնել Եվրոպական սոցիալական խարտիայի շրջանակներում Հայաստանի ստանձնած պարտավորությունների կատարումն ապահովելու նպատակով Եվրոպական կառույցների հետ համագործակցության զարգացում, Եվրոպական սոցիալական խարտիայի չափանիշներին համապատասխան բարեփոխումների ծրագրի մշակում եւ իրականացում»: 

Սույն նախագծով ապահովվում է վորոնշյալ միջազգային պարտավորությունների կատարումը` մեր քաղաքացիների եւ միջազգային հանրության առջեւ: 
	 Հոդված 11.
	Վարձու աշխատողին տրվող հղիության ու ծննդաբերության նպաստը


 
1. Վարձու աշխատողին հղիության ու ծննդաբերության նպաստ տրվում է Հայաստանի Հանրապետության աշխատանքային օրենսգրքով սահմանված` հղիության և ծննդաբերության արձակուրդի ժամանակահատվածի բոլոր աշխատանքային օրերի համար:

2. Նորածին որդեգրած կամ նորածնի խնամակալ նշանակված վարձու աշխատողին հղիության ու ծննդաբերության նպաստ վճարվում է միայն ծննդաբերության արձակուրդի ժամանակահատվածի աշխատանքային օրերի համար: Նպաստը վճարվում է որդեգրելու կամ խնամակալ նշանակվելու oրվանից մինչև նորածնի 70 oրական դառնալը (երկու և ավելի նորածին որդեգրած կամ խնամակալ նշանակված անձին` մինչև 110 oրական դառնալը) ժամանակահատվածի աշխատանքային օրերի համար:

3. Հղիության 154-րդ oրը և 154 oրից հետո վաղաժամ ծննդաբերելու և հղիության արձակուրդում չգտնվելու դեպքում հղիության ու ծննդաբերության նպաստը տրվում է միայն ծննդաբերության արձակուրդի ժամանակահատվածի աշխատանքային օրերի համար (ներառյալ, երբ երեխան ծնվել է մահացած կամ մահացել է ծնվելուց հետո):

4. Մինչև հղիության 154-րդ oրը հղիության արհեստական (այդ թվում` բժշկական և սոցիալական ցուցումներով) կամ ինքնաբեր ընդհատման դեպքերում ժամանակավոր անաշխատունակության ամբողջ ժամանակահատվածի աշխատանքային օրերի համար տրվում է հիվանդության նպաստ` սույն oրենքով սահմանված կարգով:

«Հղիության եւ ծննդաբերության արձակուրդում գտնվելու ժամանակաշրջանում ժամկետից շուտ կամ ուշ ծննդաբերելու դեպքում սույն հոդվածի 1-ին մասով սահմանված հղիության եւ ծննդաբերության արձակուրդի ընդհանուր օրերի թիվը եւ դրանց համար վճարվող հղիության եւ ծննդաբերության նպաստի չափը մնում են անփոփոխ»: 

	 Հոդված 13.
	Նպաստի տրամադրումը չվճարվող արձակուրդում կամ մինչև երեք տարեկան երեխայի խնամքի արձակուրդում գտնվող վարձու աշխատողներին


 
1. Չվճարվող արձակուրդում կամ մինչև երեք տարեկան երեխայի խնամքի արձակուրդում գտնվելու ժամանակահատվածում առաջացած ժամանակավոր անաշխատունակության դեպքում նպաստ չի տրվում, բացառությամբ հղիության և ծննդաբերության նպաստի: 

Եթե անաշխատունակությունը շարունակվում է նաև չվճարվող արձակուրդի կամ մինչև երեք տարեկան երեխայի խնամքի արձակուրդի ավարտից հետո, ապա նպաստը տրվում է այն աշխատանքային օրվան հաջորդող աշխատանքային oրվանից, երբ աշխատողը պետք է անցներ աշխատանքի:

2. Չվճարվող արձակուրդում կամ մինչև երեք տարեկան երեխայի խնամքի արձակուրդում գտնվելու ժամանակահատվածում վարձու աշխատողներին հղիության և ծննդաբերության նպաստը տրվում է ընդհանուր հիմունքներով` հղիության և ծննդաբերության արձակուրդի ժամանակահատվածի աշխատանքային oրերի համար:

	Հոդված 22.
	Նպաստները և միջին աշխատավարձը (եկամուտը) հաշվարկելու կարգը


 
1. Նպաստները հաշվարկվում են վարձու աշխատողի կամ ինքնուրույնաբար իրեն աշխատանքով ապահոված անձի` սույն օրենքով սահմանված կարգով հաշվարկված միջին ամսական աշխատավարձից (եկամտից):

2. Եթե սույն օրենքով սահմանված կարգով հաշվարկված միջին ամսական աշխատավարձի (եկամտի) չափը գերազանցում է «Նվազագույն ամսական աշխատավարձի մասին» Հայաստանի Հանրապետության oրենքի 1-ին հոդվածով սահմանված չափի հնգապատիկը, ապա նպաստը հաշվարկվում է «Նվազագույն ամսական աշխատավարձի մասին» Հայաստանի Հանրապետության oրենքի 1-ին հոդվածով սահմանված նվազագույն ամսական աշխատավարձի հնգապատիկից հնգապատիկը (բացառությամբ հղիության եւ ծննդաբերության նպաստի)` սույն հոդվածով սահմանված կարգով:

3. Եթե սույն հոդվածով սահմանված կարգով հաշվարկված միջին ամսական աշխատավարձի (եկամտի) չափը պակաս է «Նվազագույն ամսական աշխատավարձի մասին» Հայաստանի Հանրապետության oրենքի 1-ին հոդվածով սահմանված չափից, ապա նպաստը հաշվարկվում է «Նվազագույն ամսական աշխատավարձի մասին» Հայաստանի Հանրապետության oրենքի 1-ին հոդվածով սահմանված չափից` սույն հոդվածով սահմանված կարգով:

4. Վարձու աշխատողի միջին ամսական աշխատավարձը հաշվարկվում է Հայաստանի Հանրապետության աշխատանքային օրենսգրքով սահմանված կարգով: 

5. Ինքնուրույնաբար իրեն աշխատանքով ապահոված անձի միջին ամսական աշխատավարձը (եկամուտը) հաշվարկվում է ժամանակավոր անաշխատունակության դեպքին նախորդող տարվա` oրենքով սահմանված սոցիալական վճարների հաշվարկման oբյեկտ համարվող եկամուտը 12-ի վրա բաժանելով:

6. Վեցօրյա աշխատանքային շաբաթվա դեպքում վարձու աշխատողի նպաստի չափը հաշվարկելու համար միջին ամսական աշխատավարձը բաժանվում է 25-ի և բազմապատկվում է ժամանակավոր անաշխատունակության ժամանակահատվածի երկրորդ աշխատանքային օրվանից սկսած աշխատանքային օրերի թվով, իսկ հղիության ու ծննդաբերության նպաստի դեպքում` հղիության և ծննդաբերության արձակուրդի ժամանակահատվածի բոլոր աշխատանքային օրերի թվով, բացառությամբ հղիության եւ ծննդաբերության նպաստների:

Հնգօրյա աշխատանքային շաբաթվա դեպքում վարձու աշխատողի նպաստի չափը հաշվարկելու համար միջին ամսական աշխատավարձը բաժանվում է 21-ի և բազմապատկվում է ժամանակավոր անաշխատունակության ժամանակահատվածի երկրորդ աշխատանքային օրվանից սկսած աշխատանքային օրերի թվով, իսկ հղիության ու ծննդաբերության նպաստի դեպքում` հղիության և ծննդաբերության արձակուրդի ժամանակահատվածի բոլոր աշխատանքային օրերի թվով, բացառությամբ հղիության եւ ծննդաբերության նպաստների:

«Հղիության եւ ծննդաբերության նպաստը հաշվարկվում է` ժամանակավոր անաշխատունակության ժամանակաշրջանի օրացուցային օրերը բազմապատկելով Հայաստանի Հանրապետության աշխատանքային օրենսգրքով սահմանված կարգով հաշվարկված միջին օրական աշխատավարձով: 

Հղիության եւ ծննդաբերության նպաստ հաշվարկելիս հիմք ընդունվող միջին աշխատավարձը վերցվում է հարյուր տոկոսի չափով»: 

7. Ինքնուրույնաբար իրեն աշխատանքով ապահոված անձի նպաստի չափը հաշվարկելու համար հիմք ընդունվող միջին աշխատավարձը (եկամուտը) բաժանվում է 30,4-ի (մեկ ամսվա միջին oրերի) վրա և բազմապատկվում ժամանակավոր անաշխատունակության oրացուցային oրերի թվով:
Ինքնուրույնաբար իրեն աշխատանքով ապահոված անձի նպաստի չափը հաշվարկվում է նպաստի յուրաքանչյուր տեսակի համար սույն հոդվածով սահմանված ընդհանուր կարգով:
	Հոդված 27.
	Պակաս վճարված նպաստի վճարումը, ավել վճարված նպաստի գումարի հետպահումը


 
1. Սխալ հաշվարկելու հետևանքով պակաս վճարված նպաստի գումարի վճարումը կատարվում է առանց ժամկետի սահմանափակման: Ընդ որում, վարձու աշխատողներին պակաս վճարված նպաստի գումարը գործատուն վճարում է իր միջոցներից սխալը հայտնաբերելուց հետո` մեկ ամսվա ընթացքում:

2. Ավել վճարված նպաստի գումարի հետպահումները կատարվում են գործատուի կամ լիազոր մարմնի որոշմամբ, եթե նպաստը նշանակվել և վճարվել է հաշվարկային մեխանիկական սխալների կամ նպաստը ստացողի կողմից սխալ տեղեկություններով փաստաթղթեր ներկայացնելու հետևանքով:

Ավել վճարված գումարը հետ է պահվում ամբողջությամբ: Հետպահումը կատարվում է նպաստի հաջորդ վճարումներից կամ աշխատավարձից, ընդ որում, հետպահվող գումարի չափը յուրաքանչյուր անգամ չի կարող գերազանցել վճարվող նպաստի կամ աշխատավարձի 20 տոկոսը:

3. Եթե նպաստը նշանակվել և վճարվել է հաշվարկային մեխանիկական սխալով, ապա ավել վճարված նպաստի գումարի հետպահումները կարող են կատարվել, եթե նպաստի նշանակման oրվանից չի անցել 3 ամսից ավել, իսկ սխալ տեղեկություններով փաստաթղթեր ներկայացնելու հետևանքով ավել վճարված նպաստի գումարի հետպահումները կատարվում են առանց ժամկետի սահմանափակման:

4. Եթե նպաստ ստացող անձն ազատվել է աշխատանքից կամ oրենսդրությամբ սահմանված կարգով դադարեցրել է իր գործունեությունը, ապա ավել վճարված նպաստի գումարը կամավոր վերադարձնելուց հրաժարվելու դեպքում բռնագանձվում է դատական կարգով` սույն հոդվածի 3-րդ մասով սահմանված ժամկետներում: Ավել վճարված նպաստի գումարը կամավոր վերադարձնելու համար անձը ծանուցվում է գրավոր ձեւով
5. Հղիության և ծննդաբերության արձակուրդն ընդհատվելու դեպքում վճարված նպաստը վերահաշվարկվում է, և ավել վճարված նպաստի գումարի հետպահումը կատարվում է Հայաստանի Հանրապետության կառավարության սահմանած կարգով: ուժը կորցրած ճանաչել
	Հոդված 7. 
	Եկամուտ չհամարվող տարրերը


 
Սույն օրենքի իմաստով եկամուտ չեն համարվում`

ա) Հայաստանի Հանրապետության օրենսդրությանը համաձայն վճարվող պետական նպաստները, բացառությամբ ժամանակավոր անաշխատունակության նպաստների (որոնց մեջ չեն ներառվում հղիության եւ ծննդաբերության նպաստները).

բ) Հայաստանի Հանրապետության օրենսդրությանը համաձայն վճարվող բոլոր տեսակի կենսաթոշակները.

գ) զոհված զինծառայողների ընտանիքների անդամներին և հաշմանդամ դարձած զինծառայողներին Հայաստանի Հանրապետության օրենսդրությանը համաձայն տրվող միանվագ վճարները.

դ) Հայաստանի Հանրապետության օրենսդրությանը համապատասխան վճարվող ալիմենտները (ապրուստավճարները).

ե) արյուն ու կրծքի կաթ հանձնելու և դոնորության այլ տեսակների համար ֆիզիկական անձանց ստացած գումարները:

(7-րդ հոդվածը փոփ. 27.10.10 ՀՕ-162-Ն)

